
Høyring - Investeringsprogram for fylkesvegnettet til Regional 
transportplan Hordaland 2018-2029 

Osterøy kommune handsama i Formannskapet den 18.10.17  framlegg til investeringsprogram til Regional 
transportplan Hordaland 2018 – 2029.  
 
Formannskapet har vedteke å gje slik høyringsuttale: 
"Osterøy kommune ynskjer at desse prosjekta vert lagt til punkt 5.3.5 Fornying og opprusting i «Forslag 
til Investeringsprogram for fylkesvegnettet til Regional transportplan Hordaland 2018–2029»: 
Samarbeidsprosjekt  

Pkt. 5.3.5.4 Mindre utbetringar (spleiselag) 

Fv 567 v/Kringastemma. FV 567 Gangbru over Kringastemma.  Spleiselag etter forsterking av demninga. 
Kommunen har gjort vedtak om utbedring og forsterking av eksisterande demning. Etter planen skal 
arbeidet utførast i 2018. Kommunen ønskjer samarbeid for å betra trafikktryggleiken på fylkesvegen. 

 
Pkt. 5.3.5.5 Kollektiv 

Valestrand sentrum, Fv 567 Buss-snusløyfe ved Valestrand skule (spleiselag) 

Områdeplan Valestrand er nyleg vedteken. Samferdsle og trafikksikring  er ein viktig faktor i planen. 
Planlegging og bygging av buss- snusløyfe ved Valestrand skule er svært høgt prioritert. Ein ønskjer og eit 
samarbeid for å utvikla sentrumsfunksjonen i form av miljøgate og rundkjøring i  Valestrand sentrum. 

 
Pkt. 5.3.5.6 Trafikksikring 

Prosjekt prioriterte i  kommunal trafikksikringsplan, men er for store til å inngå i sekkeposten årlege 
løyvingar til trafikksikring. 

1. Fv 368 Gang og sykkelveg Rådhuset - Hatlandsskiftet- Lonevåg Barnehage. Byggast innafor gjeldande 
reguleringsplan.  

 2. FV 360 Haus sentrum. Omlegging av veg og fortau. 

Pkt. 5.3.5.7 Gang og sykkel 

FV 567 - Gangveg Loftås – Hauge. Reguleringsplan er ferdig. Ferdig bygd gangveg vil gje samanhengande 
god gang/sykkelveg Valestrand – Lonevåg. 
 

Ferjesambandet Valestrand – Breistein:  
Det private ferjesambandet Valestrand – Breistein er mellom dei største sambanda i Hordaland (nr. 7 for 
køyretøy og nr. 5 for passasjerar (2015)). Sambandet er viktig for mange arbeids- og skulereisande 
mellom Osterøy og omlandskommunane (Bergen, Nordhordland, m.fl.). Ein særs høg del av passasjerane 
reiser kollektivt (ca. 40%). Alternativ reise for fleirtalet av dei reisande vil vere privatbil – sjølv om 
framtidig busstilbod vert forsterka. For å sikre ein økonomisk og miljømessig bærekraftig drift av 
ferjesambandet og vidareføring av ein sterk kollektiv reiseveg, ber Osterøy kommune Hordaland 
fylkeskommune i 2018/2019 om å innlemma Valestrand – Breistein i det offentleg støtta ferjetilbodet i 
fylket (anbodssystemet). Ferjesambandet er kort og særs godt eigna for elektrifisering. 
 
Fylkesveg 360 (Haus kai – Hakanes): 
Store delar av Fv 360 går i rasutsett område langs Sørfjorden. Siste delen av fylkesvegen (Bruvik – 
Hakanes i Bruvikdalen) går i eit område med få fastbuande. Det er ikkje offentleg vegsamband mellom Fv 
360 og annan offentleg veg her. Det er samstundes opparbeidd ein privat veg mellom Bruvikdalen og 
Njåstad (kommunal veg). 
Det har dei siste åra vore fleire skred ved Fv 360 langs Sørfjorden og innbyggjarane nord for skreda, i 
hovudsak Bruvikbygda, har flere gonger vorte isolerte i kortare eller lengre periodar. For å gje ein 
tilfredsstillande samfunnsberedskap ved framtidig skred, foreslår Osterøy kommune følgande: 
Osterøy tek over ansvaret for siste delen av Fv 360 i Bruvikdalen (1,8 km). Fylkeskommunen tek over 
eigarskapen og ansvar for drifts- og vedlikehald av Sakslivegen frå Bruvikdalen til den kommunale vegen 
på Njåstad (3,6 km). Sakslivegen er i dag ein privateigd bomveg med like høg eller betre teknisk kvalitet 
enn fylkesvegen i Bruvikdalen. Det må leggjast fast dekke på Sakslivegen for at denne skal verte tenleg 
som offentleg veg." 
 
 
 
Med helsing 
 

 

Roald Hovden   
sektorleiar  
 
Brevet er godkjent elektronisk og har derfor inga underskrift. 
 
Vedlegg: 
Høyring - Investeringsprogram for fylkesvegnettet til Regional transportplan Hordaland 2018-2029  

